
内容概要

《杂阿含经》，南朝宋求那跋陀罗译，五十卷。
共收阿含部经典一千三百六十二部。
因每部经文短小“杂碎”，故名。
主要阐述修禅的步骤、方法、注意事项及所要达到的结果，兼述“苦”、“空”、“无常”、“无我
”等基本教义。

　　本套书包含上、下册。

章节摘录

版权页：   舍利弗言：“阿难！
所谓灭者，云何为灭？
谁有此灭？
” 阿难言：“舍利弗！
五受阴是本行所作、本所思愿，是无常、灭法；彼法灭故，是名为灭。
云何为五？
所谓色受阴是本行所作、本所思愿，是无常、灭法；彼法灭故，是名为灭。
如是受、想、行、识，是本行所作、本所思愿，是无常、灭法；彼法灭故，是名为灭。
” 舍利弗言：“如是，如是！
阿难！
如汝所说，此五受阴是本行所作、本所思愿，是无常、灭法；彼法灭故，是名为灭。
云何为五？
所谓色受阴是本行所作、本所思愿，是无常、灭法；彼法灭故，是名为灭。
如是受、想、行、识，是本行所作、本所思愿，是无常、灭法；彼法灭故，是名为灭。
阿难！
此五受阴，若非本行所作、本所思愿者，云何可灭？
阿难！
以五受阴是本行所作、本所思愿，是无常、灭法；彼法灭故，是名为灭。
” 时，二正士各闻所说，欢喜而去！
 二六一 如是我闻：一时，尊者阿难住拘啖弥国瞿师罗园。
时，尊者阿难告诸比丘：“尊者富留那弥多罗尼子年少初出家时，常说深法，作如是言：阿难！
生法计是我，非不生。
阿难！
云何于生法计是我，非不生？
色生，生是我，非不生；受、想、行、识生，生是我，非不生。
譬如士夫手执明镜及净水镜，自见面生，生故见，非不生。
是故，阿难！
色生，生故计是我，非不生；如是受、想、行、识生，生故计是我，非不生。
云何，阿难！
色是常耶？
为无常耶？
答日：无常。
又问：无常者，是苦耶？
答日：是苦。
又问：若无常、苦者，是变易法，圣弟子于中复计我、异我、相在不？
答日：不也。
如是受、想、行、识为是常耶？
为无常耶？
答曰：无常。
若无常，是苦耶？
答日：是苦。
又问：若无常、苦者，是变易法，多闻圣弟子于中宁复计我、异我、相在不？
答曰：不也！
 “阿难！
是故，色若过去、若未来、若现在，若内若外，若粗若细，若好若丑，若远若近，彼一切非我、不异

我、不相在；如是受、想、行、识，若过去、若未来、若现在，若内若外，若粗若细，若好若丑，若
远若近，彼一切非我、不异我、不相在如实知，如实观察不？
如是观者，圣弟子于色生厌、离欲、解脱：我生已尽，梵行已立，所作已作，自知不受后有。
如是受、想、行、识，生厌、离欲、解脱：我生已尽，梵行已立，所作已作，自知不受后有。
诸比丘当知：彼尊者于我有大饶益，我从彼尊者所闻法已，远尘离垢，得法眼净。
我从是来，常以此法为四众说，非余外道、沙门、婆罗门出家者说。
” 二六二 如是我闻：一时，有众多上座比丘住波罗奈国仙人住处鹿野苑中，佛般泥洹未久。
 时，长老阐陀晨朝着衣持钵，人波罗奈城乞食。
食已，还摄衣钵，洗足已，持户钩，从林至林，从房至房，从经行处至经行处，处处请诸比丘言：“
当教授我，为我说法，令我知法、见法，我当如法知、如法观。
” 时，诸比丘语阐陀言：“色无常，受、想、行、识无常，一切行无常，一切法无我，涅槃寂灭。
” 阐陀语诸比丘言：“我已知色无常，受、想、行、识无常，一切行无常，一切法无我，涅槃寂灭。
”

Page 6



第一图书网, tushu007.com
<<杂阿含经（上、下册）>>

编辑推荐

《原始佛教基本典籍:杂阿含经(套装共2册)》是宗文点校的《杂阿含经》是四部《阿含经》其中之一
。
《阿含经》包含《长阿含经》、《中阿含经》、《杂阿含经》、《增一阿含经》，是佛陀灭度后，最
先结集而成的。
《阿含经》是佛陀最初说法，也是举世公认佛陀最确切的说法。

